
		З пляцоўкі Вікікрыніцы

		


		

		
		

		Перайсці да навігацыі
		Перайсці да пошуку
		Гэта старонка была вычытаная
Ці пад няўпынны зорны бег

У неабсяжным сінім глянцы

Раскласьці вогнішча-начлег

Ля стромкіх сосен на палянцы…

Калосьсяў сьпелых сумны звон

Супыняць людзі, бы асілкі,

І прынясуць ім буйны плён

Зубцамі жорсткімі касілкі.

А потым прыдзе лістапад, —

І восень смуглая угледзіць,

Як будзе вецер лашчыць сад

І граць на яблынкавай медзі.

Ах, гэты край нізін і круч,

Равы, суглінкавыя пашы…

Табе ў адзнаку — „Беларусь“

Надалі назву продкі нашы…




Люты 1928 Мсьціслаў.

